Ngaen-gogopan Peba Morrag
Polkagabi

Timotika_
Ngaensingul Boktan

Pol ako Timoti Ibiikwata
| Apostol] Pol ini peba mdérrag watdo wialomorr
kisil pamdo ngi Timoti.  Timoti wa tiob
Listrra wirri basirr pam yariliirr Eisia prrobins
kugupidu. Eisia darru prrobins yarilirr, Rrom
kinga ne bwdb alngomol yarilurr. Errkya ene
poko Torrki kantrridii pokoa, Eisia Maenorr
kugupidu. Pol akoé Timoti olgabi bokyarri
agoltagolom darrpanom. Luk aponda ini
poko (Apostolab Torrmen 16:1). Pol a Tim-
oti wirri kokrrapom darrpan kwata agoltagol
namulnurri, abun tibi-tibi basirrdima pamkol-
pam byalki Yesu Kerrisonkwata.

Enana Timotin ab Grrik pam yarilirr, oya aip
Yunis wa Zu kol wariltirr (Apostolab Téorrmen
16:1). Oya aipbobat Lois ta Zu kol war-
ilirr. Timotin aip ako aipbobat nizana Yesun
amkoman yangurri (2 Timoti 1:5). Ene tonar-
rdogab Timoti kari yarilirr, oya aip ako aip-
bobata oya umul yorri Ngaep Bukan bodktan
(2 Timoti 3:15). Pol ndma agoltagol yarilurr
Masedonia prrobinsduma, Timoti wa wanku
ablin munum asi yarilirr (Apostolab Térrmen
17:14-15, 18:5). Wa Polku yarilirr Epesus
wirri basirrdi (Apostolab Torrmen 19:22) ako i

ta nizana agoltagol namulnirri ngiburr basir-
rduma (Apostolab Torrmen 20:4).

Pol ngaensingil ne 6 peba mdrrag
wibaldomorr, wa boktanorr wago, Timoti
asi yarilurr wanki. Ene 6 peba modrrag
we klamako: 2 Korrint, Pilipi, Kolosi, 1 a 2
Tesalonika, akd Pilimon. Doan min Pol Timotin
zirrapon yarilirr amkoman bangun pamkolpam
umul bainim akdé ariing bitaném (1 Korrint
4:17, 16:10, Pilipi 2:19, ako 1 Tesalonika 3:2, 3:6).
Pol toba peba morragdd Pilipi pamkolpamdo
wialomorr wagd, wa morroal ia gyagipi
amanikirr Timotin. Pol domdom pokodd ndma
yarilirr timin muaotidd, aké umul yarilirr
wago, wa budulim totokdase, wa Timotika
wialomoérr ako oya imtinirr oya angonom
(2 Timoti 4:9, 4:21). Ako darri poko mi igo
umulakla Timotinkwata wagd, wa darrpan mun
wamorr tumin muotidi ako oya irrunop (Ibrru
13:23).

Pol ini peba moérrag ndma wialomdrr oyaka,
Timoti aprraporr 35 pail yariliirr. Pol boktanorr
wago, Timoti kisil pam yarilurr (1 Timoti 4:12
ako 2 Timoti 2:22). Timoti ta tiob buod-biuod
ngyaben pam yarilurr (1 Korrint 16:10 ako 2

Timoti 1:7-8). Akdé doan miun Timotin bikom
azida simioglirr (1 Timoti 5:23).

Apostolab Torrmen pebadd mi etongrre wago,
Polon ididop timin muétidu ako we zir-
raponop Rrom wirri basirrdi kot6dé zam-
ngolom. Apostolab Torrmen peba alakénda
wago, Pol timin muotidi pam yarilirr,

popa miiétiidi™ ngyabelérr Rromém (Apostolab
Torrmen 28:16, 28:30). Ia wa enana Apostolab
Torrmen peba mibu koke byalda, ia amkoman o
koke wago, Polon popa in6ép. Mi umulakla oya
peba morragdogab Timoti ako Taetuska wago,
wa amkoman, oya popa inop. Pol toba peba
morragdo Taetuska wialomorr wagod, wa ngaen-
gogopan Krritim yarilurr. A ini boktan ma koke
wialomorrona Apostolab Torrmen pebadd ini
agoltagdlboka. Abiin pamkolpama ig6 gyagipi
totokdako wago, Pol ia amkoman agdltagol
ipadorr oya solkwat ndma popa indép Rrom wirri
basirrdugab.

Polon solkwat popa noma indp Rromgab, i
Timotidi baserri Epesus wirri basirrdi. Ene
kakom, Pol oya ola amgatorr akdo Masedonia
we wamorr. (1 Timoti 1:3. Ene bwob ngaen
Masedonia yarilurr, errkya ma wa Grris dorrmet
bwoba.) Masedoniamzan yarilirr, wa ini peba
morrag ugon wialomorr Timotika, wa wata
noma yarilirr Epesusim. Wa we pail aodd
wialomorr 63 ako 65 Kerrison amtomal kakom.

Polon Zitiilkus Ini Peba Morrag Wialomom

Pol Timotin Epesusim amgatdérr Yesun amko-
man angun pamkolpam ngabkanom aké tang-
bamtinim, ola nidi kwob bazelorr darrpan
pokodd. Mi umul-kokakla igé Yesun amkoman
angun pamkolpama blamana ia tib bazenonop
darrpan pokodo, ta ia tibi-tibi pokodo. Ini ngaen-
gogopan peba morrag Timotika ig6 ngiliandako

Pol ene muodtidi ngyabendém, miiot ab darrem kla akyan
yarilurr.

wago, “Pamkolpam Ngabkan Peba Morrag,”

zitulkus Pol elklazabdka wialomda Timoti ne
poko ki tombapon yarilirr Yesun amkoman

angun pamkolpam ngabkandm. Polon ne nis
peba morrag nisamli enta inzan ngiliandako
wago, “Pamkolpam Ngabkan Peba Mdrrag”. Ene
wa 2 Timoti aké Taetus. Blaman ini aud peba
morragdd Pol darrpan ngarkwatodo elklaza
wibalémorr.

Polén zitilkus ini peba mdrrag wialomom
modoga, 1 Timotidi 3:14-15. Wa wialomorr
wago,

“Kurt wirri ubia btisai alkomolom Epe-
sus wirri basirrdi marui asendém, a ka ma
aprraporr gaodo kokela sab mari biusai
asenom. Moddoga, ka ini peba morrag
wialémdola, marika zirrapondém. Ka ini peba
morrag maruka wialdémdola, igésim pamkol-
pama sab umul bairre ia tulmili ngyaben
korale ngibuirr pamkolpampiiki, Godon olmal
nidipko. Mi Godén olmal nidipakla, arrdl
Godon sosakla. Godon sosa Godon amkoman
bdéktan arumda, wamaka talkuma akd loro
nugupa muot artimdako.”

Ini boktan opora mibu igé poko byalda wago,
Pol ini peba morrag wialomorr wa, Timoti umul
yarile Yesun amkoman angun pamkolpama ia
ngyabendrre. Polon ubi Timoti umul yarile
wa, Yesun amkoman angun pamkolpam ia bal-
ngomdl yarile. Pol abln elklazabkwata ini peba
morragdo wibalomorr, a amkoman wirri boktan
ne kla wialomorr wa, we klama pamkolpam
umul bain-gum ne kla kwariliirr gomogomo, ako

morroal balngomol pam azebém. Morroal bal-
ngomol pama tangbamtin korale obae umulbain
pam pikip bainim.

Pol umul yaril wago, ngibuirr pamkolpama sab
ini peba morrag atang korale, a Timoti tebean
koke (6:21).

Ngibltirr Elklaza Umulbain Ini Ngaen-gogopan
Peba Morragdogab, Pol Ne Kla Wialomorr Tim-
otika

*Ini peba morragdo mi koke umul baindakla
kisil gida sos alngomol iada, a mi abiin elklaza
umul baindérre mi ia tulmili ngyabendrre sos
pamkolpamzan ako mi miup ia zao-zao nyonorre.

*Ini peba morragdé Pol wialomorr obae
umulbain pamabkwata, Yesun amkoman an-
gun pamkolpam obae elklaza nidi umul bain-
dako. Ini obae umulbain pamab wirri ubia
Zu isab gida mamoanom (1:6-7). Ibu ubia
O0lpéep toémbaponom tibiob Zu abalbobatal-
abkwata Ngaep Bukdigab (1:4) akoé bdktan
oporab kiipankwata ongyalom (6:4). I igé umul
bainop wago, Yesun amkoman angun pamkol-
pama ngiburr alo kla koke alo korale ako i kol
koke bumidg korale (4:3).

*Apostolab Torrmen 20:30 inzan boktanda
wago, Pol Epesus wirri pam umul-umulan ngib-
tandrr wagod, “Obae umulbain pama sab yabu
ngoroddgab togobe.” Solkwat, umul-umulan
ngibtan boktan kakoém, Polzan bdktandrr,
ngiburr sos alngomol byarrmarr pam Epesusim
obae umulbain pamom bainép. Imenaeus
aké Aleksandorr aprraporr ene obae umulbain

pamab kobodo6 namilnurri. Ini peba moérragdo
(1:19-20) Pol wialomorr wago,

“Ka ini pam nis nimanikirru Yesun amko-
man angun pamkolpamdoégab, i noma kwdb
bazendako darrpan pokod6 Godoén |6tokom].”
*Pol gyagupi wamorr, sos morroal balngomal

kari wirri kla koke yarilurr. We ngarkwatodo,
ini peba morragdd wa miisirrga nindép sos
alngomol byarrmarr pam ako sosdo tangbamtin
pamdo i ia tulmili ngyaben korale (3:1-13).
Wa ako wibalomoérr laré tombapénom pamkol-
pama murrkurr boktan néma tubarrmuntrr
sos alngomdl byarrmarr pamabkwata akod ibu
dumdum butan iada (5:19-20).

*Pol kobleabkwata barrkyanboka wibalomorr
ini peba morragdo. Ini kla okaka amzazilda wa,
koble ngabkan kari wirri boktan koke yarilirr
amkoman bangun pamkolpamabkii ene tonar-
rd¢ (5:3-16).

*Pol ablin-abiin miip béktan semanérr, sosdd

ne kla kwariliirr, a wa_ako boktan semandrr
wago, God ngarkwat gailda pamkolpama kolae

tonarrdogab byalingum akdé wa kolae tonarr

barrgonda (1:14-17).

Ini Peba Morragan Boktan Zono Modogako:
A. Ini peba mdrragan tapaku bdoktan 1:1-2

B. Pol Timotika wialémoérr obae umulbain
pamabkwata 1:3-20

1. Ikik akrran boktan obae umulbain pam-

abkwata 1:3-11 )
2. Pol Yesun eso ekyanorr oya kolae tonarr

neme barrgonorr 1:12-17
3. Pikip bain-gu amkoman bangundigab
1:18-20

C. Pol Timotika téreankwata wialomorr 2:1-15
1. Yesun amkoman angun pamkolpama ia ki

tore koralon 2:1-7 _ ]
2.  Pama akoé kola ia térrmen tul-
mil tombapdénorre, amkoman bangun

pamkolpama noma kwob bazele 2:8-15
D. Sos balngomol pama ia tulmili ngyabenorre
3:1-16
1. Sos alngomol aké ngabkan pam 3:1-7
2. Sosdo tangbamtin pam 3:8-13
3. Yesun amkoman angun pamkolpama ia
tulmili ngyaben korale 3:14-16
E. Pol ako wialomorr obae umulbain pam-
abkwata ako Timotin zagetankwata 4:1-5:2
1. Umul-umulan ngitan boktan obae umul-
bain pamabkwata 4:1-5
2. Timoti Yesun zaget morroal Ia ki
tonggapole 4:6-16
F. Timoti lar6 wumulbain yarile darrpan-
darrpan kopodo sos kugupidu 5:1-6:2
1. Timoti ia bag yarile pam a kol 5:1-2

2. Koble 5:3-16
3. Sos alngomol byarrmarr pam 5:17-25

4. Leba zaget kolpam 6:1-2

G. Pol Timotika wialomorr obae umulbain
pamabkwata, morrelankwata, Timotin

ngyaben tulmilankwata, ako morrel

pamkolpamabkwata 6:3-19

1. AkO ngiburr boktan obae umulbain
pamabkwata 6:3-5

2. Ngiburr béktan morrelankwata 6:6-10

3. Godon ubi ngarkwatddo ngyaben 6:11-16

4. Morrel pamkolpama ia tulmili ngyaben
korale 6:17-19

H. Dé6mdoém alakén boktan 6:20-21

Ini Peba Morragan Tapaku Boktan

1 Ka, Pol, ini peba mdérrag koté wialomdola.
Ka Kerriso Yesun |apostoldla], zitiilkus God,
mibu Zidbain Pam, akoé Kerriso Yesu, mi
noankamom |gedlongém baindakla], kiru
tibiéb ariing boktananme kingrirri apostolom
bainim.

2 Timoti, ka mariika wialémdéla. Ma kiiri
amkoman siman olomzanla, zitilkus ka maru
tangmamtirri mari amkoman angun doédorr
ainim. Ka toreddla, sab | gail tonarr], gyaur, akd
paud martka asi ki kwariliin God mibti Abddgab
akoé Kerriso Yesu, mibtu |Lod].

Ikik Akrran Boktan Obae Umulbain Pam-
abkwata
3 Ka ako bdéktanddla, ka mari ne poko ariingi

myalorré tombaponom, ka Epesus wirri basirr
solkwat amgatorré ama Masedonia prrobinsdu
totokom. Ma ola namiulin Epesusim, igésim
ma arungi boktan namulo atang-atang pamdo,
obae boktan nidi umul baindako, i myamem
inzan umul bain-gum. 4 Ibli ariingi byal
namulo gyagupitotok arrbin-gum 0lpdéepdo,
gyagupitotoke ne oOlpoep tolbaeldako abal-
bobatalabkwata, wirri kokrrap abalbobatalab
ngipiikii 6lpdepko.T Ini elklaza pamkolpam
ongyaltongyalan ngitan korale ako ibu koke

1:2 Apostolab Térrmen 16:1 T 1:4 1 ini obae dlpdep
budrrat kwarilirr pamkolpam umul bainim dimdim-koke ne
béktanko.

tangbamtindako Godon angrirrin boktan ngark-
watddo ngyabenom. Umulbain pama pamkol-
pam tangbamtin korale Godon angrirriin boktan
ngarkwatédo ngyabeném. Ene wata ugon
tombaponodrre i ibli noma tangbamtin korale
Godon amkoman angunim. > Timoti, ma ene
aring boktan ndkyenondm, igésum blaman
amkoman bangun pamkolpamab |mobokipdi
ubi] asi ki yarile tibiéb darrpan-darrpando.
Ibi mobokiupdu ubi asi yarile, ibi ne |kol-
kal] mobokip noma korale, i ne umul noma
korale morroal ia laréga 6 kolae ia laroga,
ako ibu ne amkoman bangun amkoman ndéma
yarile. 6 Ene obae umulbain pama ibi kak kuri
nomtyenop ini kdmal elklazadd, ibii mobokip
igosidi myamem kolkal aké dimdum kokeako
ako ibu amkoman bangun myamem amkoman
kokeako. Ini zitilkusdu i kiip-koke bdktan
metat boktandako. 7 Ibii ubi i Godén gidaf

umulbain pam korale.S A i ma tai |kiip koke

azepdako] 1 ne kla umul baindako. Enana
1 wirri umuli umul baindako wamaka i kip

umulako, i ma amkoman umul kokeako amko-
man azeb. & Mi umulakla Godén gida mor-
roala, a ene wata pamkolpama ene gida ne

morroal dimdim ndoma umulbam akd morroal
dimdim mamoan_korale. 9 Mi ta umulakla
wago, God téba ini gida koke tilinop dumdim

ngyaben pamkolpamddé Godon nidi mamoan-

f17 mi aprraporr webdka apdénda, God Mosesén ne gida
siliénirr. S 1:7 Ene obae umulbain pamab ubi Goddn gida
umulbain pam ki korale, igésiim pamkolpama ibi wirri ngi
nomelnorre.

dako. A God téba gida igé pamkolpam nulindp:
gida amgin pamkolpam aké bdka bamgin
pamkolpam, Godkamom ubi-koke pamkolpam
akd ibu, pikip bain-koke kolae tonarr metat
nidi tombapondako, pamkolpama Goddon koke
nidi [6tokdako| akd pamkolpama Goddn nidi
kolae aindako 6 Godka dabyodrrin ne klamko,
pamkolpam tibiob aipalabal budulumpuku nidi
akrrandako, ako pamkolpama ngibirr pam
biudilimpiki nidi akrrandako. 10 God akoé
ta toba gida igé pamkolpam nilindp: ngibirr
kolpamptuki nidi utdédako, ibii kol 6 morwal
koke nidipko, kamad pampiki nidi utédako
ako kamad kolpikiu nidi utédako, pamkol-
pama ngiblirr pamkolpam nidi bumiégdako
sel bainum [leba zaget] pamkolpamzan, obae
tiz pamkolpam, pamkolpama |alkamil-koke
boktan] nidi aliondako elklaza témbapdénom
tibiob umuldi i sab solkwat koke témbapérre,*
akd pamkolpama ngiburr kolae elklaza nidi
tombapodndako. I ini kolae elklaza ndéma
tombapondako, i amkoman umulbain béktan
koke mamoandako miia ngyabenorre Godén ubi
ngarkwatddo. 11 Ini amkoman umulbain béktan
| Morroal Boktan] ngarkwatdodoma, ini Morroal
Boktan Godon wirri komal zydnankwata, ne
God, amkoman bagirwém noakama. God kuru
kyalorr wa, ka ini Morroal Boktan wata am-
gol namulo ngiblirr pamkolpamdo. Wa kiru
kyalorr, zitilkus wa gyagupi wamorr igo wa, ka

* 1:10 Darri kiip médéga: .. pamkolpama alkamiil-koke
béktan nidi aliondako amkoman poko bdéktandm kotédd, da
obae tiz boktandako.

sab morroal tonggapono.T

Pol Yesun Eso Ekyanorr Oya Kolae Tonarr
Neme Barrgonorr

12 Ka Kerriso Yesu, mibii Lod6n eso akyanddla,
kiri aring noté kdkyanorr. Ka oya eso
akyandola, zitulkus wa kurid igdé ngakokalorr
wagd, ka tombapono wa kiri ne zaget
kokyanorr. Ka ini kla umuldla, zitilkus wa
kiirtt kiingrinurr oya Morroal Boktan amgolom.
13 Lod kiirtd kiingriniirr, enana ka darri tonarr
oya ngi kulain namulntrri aké ka Yesun amko-
man angun pamkolpam byamkin namilnirru
ibi wirri mip aliéonim. Ka Yesun amkoman
koke yangunurri ako ka igosidi tai umul-kék
namilnirri wagd, ka kolae tombapdnorro.
We ngarkwatddd, wa kuru |kolaean darrem]
koke kokyanorr, enana wa kuru ki kolae kine.
14 Mibii Lod kiirti ngaru bapén-koke gail tonarre
ngakdkanorr. Ene ngarkwatdodo, Kerriso Yesu
kiri gaodo kyonirr oya amkoman angunim
aké wa ubi ekyanodrr kiiri mobokupdi ngiburr
pamkolpamda.

15 Ig6 boktanbarra wata amkoman bdktana,
mibi ene boktan amkoman angunim darru
amtin boktan poko babul: “Kerriso Yesu ini
tipdu tamorr kolae tonarr pamkolpam zid

T 111 Atang opor kugupidii 8-10a, Pol we klambdka wialémda,
10 gida bdktan poko amginankwata. Atang opor kugupidi
10b-11, Pol we kla wialémda wagd, pamkolpama gida ngark-
watddé koke noma ngyabendako, i ta Morroal Boktan ngark-
watddo koke ngyabendako.  1:13 Apostolab Térrmen 8:3; 9:4-5

bainiim |metat bélmyan urdi] tétokgum.” Bla-
man kolae tonarr pamkolpamdogab ka wirrian
kolae tonarr olomla. 16 A enana ka wa inzanla,
God kiuru kolaean darrem koke kdkyanorr, ka
ne ngarkwat ki ipida kolaean darrem. Ker-
riso Yesu kiirt kolae tonarr barrgonorr, enana
ka wirrian kolae tonarr témbaporré. Ene
ngarkwatdédo, pamkolpama, solkwat oya nidi
amkoman yangurre, sab umul bairre wago, wa
ibl kolae tonarr norrgorre dadan tonarre wa
enezan kuru kolae tonarr korrgondrr. Ako ibu
kolae tonarr enezan barrgorron korale, Yesu sab
ibi |ngarkwat-koke arrdl| niilirre. 17 Blaman
pamkolpama Godon wirri ngi ki aten koralon ako
oya ngi wirri kwitim ki emngyelnérre metat-
metat! Wa metat ngarkwat-koke balngomol
Kinga. Wa sab kokean nurrétéke, darri pam
gaodo kokea oya asendm, ako wa wata darrpan
Goda. [Amen].

Pikiip Bain-gu Amkoman Bangundiigab

18 Timoti, kiri olom, ka mari ne poko
ayalddla tonggaponom, darrpan ngarkwatodo
Godon Samua ngaen pamkolpam ne poko
nizazilép boktandm mariikwata. Ene bdktan
ngarkwatédo, God mari murruanorr oya
bdéktan amgolom. Ma ndéma gyagipi amalo
marui ene pama ne poko miizazilop, igésum
ma sab gaodd namulo Goddén bdktan amgolom
pikip bain-koke, enana pamkolpama manku
béka bamgin korale. 19 Timoti, ma enezan
Godon bdktan amgol namulo pikip bain-
koke, blaman tonarr Godon amkoman yangulo

ako tonggapolo wa ma umuléla dimdim ne
klamko. Zitilkus ene obae umulbain pamab
ubi popa kla tdmbapdéndoma, ia dimdimako
0 gomogomoako, i tibiéb amkoman bangun
kuri kolae nirre, dadan tonarre inzan wamaka
but sab kolae airriin kena yarilin maludi.
20 Ene obae umulbain pamab kugupidii nis pam
nisamli, Imenaeus ako Aleksandérr. Ka ini
pam nis numanikirra Yesun amkoman angun
pamkolpamdogab, i noma kwob bazendako
darrpan pokodd Godon 6tokom. Inzan kwata,
ka ibl [satanian] tangd6 ningrirrd, i iade umul
baini kolae tonarr tombapdn-gum ako obae
bdéktan umulbain-gum Godonkwata.

2

Yesun Amkoman Angun Pamkolpama Ia Ki

Tore Koralon o L )
1 We ngarkwatddd, ka maru ariingi ayalddla,

ola amkoman bangun pamkolpamdé boktanom
mago, tore kari wirri kla kokea ngibirr elk-
lazadogab. E Goddn amtin kwariliin blaman ia-
ia pamkolpam ngyaben elklaza gailim. Blaman
pamkolpamabki tére, aké Godon eso akyan
kwarilin, wa ne kla tombapondérr pamkol-
pamabki. 2 E inzan tére kwarilo king aké
ngiblrr gabaman ngi pamabkii. Ene igdsim,
God ibl noma tangbamtin yarile balngomoélom
morroal, mi sab gaodé kwarilo paud aké pikip
ngyabeném. Blaman tonarr mi Godon iade
|6tok] koralo, oya ubi ngarkwatdédo ngyaben
koralo, ak6 morroal dimdim ngyaben koralo
pamkolpamab obzek kwata. 3 Wa morroala, mi

inzan noma tore kwarilo pamkolpamabku, ako
God, mibu Zidbain Pam, bagirwdémdu yarile.
4 Tére wa morroala aké Goddén baglirwdéman
ngitanda, zitilkus Goddén ubi blaman pamkol-
pam zid baintima ako amkoman boktan Ker-

risonkwata umul bainima. > Mi umulakla
wa, ka ne poko boktona singul kwata, wa

amkomana, zitilkus ene wata darrpan Goda
blaman pamkolpamabkii. Ako ene wata darrpan
oloma aod6 paud noté tdnggaponda God akd
pamkolpam. Ene olom moédoga, Kerriso Yesu.
6 Wa téba arrdl nékyendép blaman pamkolpam-
abku darrem akyanom, ibu arrol akonom kolae

tonarrdégab.” God ini poko mibiika okaka
simzazilirr téba angrirrin ngirrdi. 7 Ak4 ini
zitulkusdu, God kuru kingrintrr [apostolom],
oya amkoman boktan budrratom ako umul
bainim amkoman bangunankwata ibika, Zu-
koke nidipko. Ka amkoman poko budrratddla,
ka obae koke tizla.

 Pam a ako Kola Ia Torrmen Tulmil
Tombaponorre, Amkoman Bangun Pamkolpama

Noma Kwob Bazele . ]
8 Da kiru wirri ubia pama blaman tére

pokoddma tdre korale, nibiéb torrmen Godon
ubi ngarkwatodé kwarile. I ngursil koke korale
ako ibu ongyaltongyala blakone. Da i tibiob tang
igosidi gaodd kwit nirre tore akom.

9 Kiru aké wirri ubia kola moérrkenyorr mor-
roal puti bain korale. Morrkenyorra ibu bub

* 2:6 Inipoko aprrapdrr béktanbarr yariliirr, amkoman bangun
pamkolpama néma kwob bazendrr darrpan pokodé Godén
6tékém.  2:7 2 Timoti 1:11

morroal ngablo-e, da pama kolae gyagupitotok
koke yazebrre ibika. Ako abtun-abin tul-
mili érrngéen koke balmel korale, ako i koke
piiti bain korale [gold| aké pelf témbapdrrén
elklaza-e ak6 wirri darrem moérrkeny6rri.f 10 A
kola morroal elklaza ki tombapon koralon
ngiburr pamkolpamabki; inzande wamaka i
morroal puti baindako. Ene wa dimdum klama
kola tombapdénom, nidi boktandako i Godon
otokdako.

11 Sos alngomdl pama néma umul baindako
wa, Godoén boktanan kiip larégako, kola wata
ugon pikiupan barrkrrule ako ibu boktan mor-

roal dimdum azeb korale metat. 12 Ka koke
ubi bainddla, kola pam koke umulbain ko-

rale Godonboka, 6 pam koke balngomol ko-
rale wirri aringpuku. I wata pikip korale.
13 Zitilkus modoéga, God ngaen-gogépan pam
tonggaponorr, ngi Adam, solkwat ma kol, ngi
b.S 14 Ak6 satania Ibiin ilklié uliéniirr, a
Adamoén ma koke. Ib wa Godon gida boktan
poko alkamulirr. 15 A kolab gaodéma olmal
baseném ako ngabkanom, aké God ibu sab

T 2:9 pel, Morrke-morrke mdéddga: pearl. Oya kak mirria. Ene

pela mirrian kak kugupidii d6dérr bainda, kiip nélama. oo
Polon ngyaben tonarrdd, kola inzan nidi ptti bain koraldrr,
aprrapérr pamoém agiil kol koralérr. O i aprrapérr moérrel kol
kwariliirr, nibiéb ubi yarilirr tibiéb mérrel pupainim. 2:9
1 Pita 3:3 § 2:13 God Adamén tiip buru-i ténggapondrr
aké wa Adamon tutul tangdébona noélkak kus agintrr Ibin
tonggapondm. (Bwab Zitul 2:7, 21-22) 2:14 Bwob Zitil 3:1-6,
13

zid nirre,” i Yesun ne metat amkoman néma
angundako, ibi ne [mobokipdu ubi] asi ndoma
yarile ngibirr pamkolpamdd, ako i ne ngyaben
noma kwarile Godon ubi ngarkwatddo. I inzan
ki tombapodn koraldn inzan kwate, i tibidob wirri
kwitiim koke baindrre.

3

Sos Balngomdl Pam Ia Tulmili Ngyabendrre

Sos Alngomol ako Ngakan Pam

1 Igé bdéktanbarra wata amkoman boktana:
darric paman wirri ubi ne notdo noma yarile
sos alngomdl ako ngakan pamdém bainim, oya
ubi komal zaget ténggapénéma 2 Da modoga,
darri paman ne ubi ndma yarile sos alngomol
aké ngakan pamom bainim, wa wata mor-
roal tonarr yarile wago, darri oloman kolae
bdktan babul yarile oyakwata. Oya kiip moddga
wago, wa sab toba kol ilklio alion-gu ngiburr
kolpiikii gonggo bainiim,* pikiipan ngyabele,
akd morroal gyagupitéotéoke tulmil tdmbapon
yarile. Wa wata morroal torrmen biitanin yarile,
da pamkolpamab gyagupitétok morroal kwarile
oyakwata. Wa wata igé pam yarile, mogob
pamkolpam noto irrbile toba muotidi. Wa
wata gaodo yarile, Godon béktan morroal umul
bainiim. 3 Wa wata ngyepame gorrgorr koke
baile. Wa zongang gazirr pam koke yarile, a wa

* 2:15 God kol sab zid nirre, ibii kolaedd koke imarrue kolae
%

tonarr tombaponddgab. 3:2 Grrik boktan oporan darri kiip

modddga, miiéran wata darrpan kol warile. 3:2 Taetus 1:6-9

wata momoke yarile ngibirr pamkolpamdé. Wa
wata metat ongyal pam koke yarile. Wa ta mani
ubi pam koke yarile. 4 Aké wa wata tdba miidtan
kolpam morroal balngomol yarile, we ngark-
watodo toba olmala oya boktan morroal arrkrru
kwarile ako oya morroal angon kwarile blaman
ngyaben tulmildi. > Zitulkus modoga, pam ne
umul-kdk ndmada téba muotan kolpam ia bal-
ngomolom, wa ia gaodo yarile Yesun amkoman
angun pamkolpam ngabkanom? Koke! 6 Wa
wata igé pam koke yarile ig6, wa Yesu Kerrison
amkoman angun wata siman baine, igosim wa
sab koke ikub bagur yarile. Zitilkus mddoga,
wa ne ikub bagiir ndma yarile inzan, God sab oya
zaz ine ako |kolaean darrem]| ekyene, dadanzan
wa |debdl] iazan zaz yonurr akd kolaean darrem
ekyanorr, ene wirri-singil bainanme. 7 Akd
ta pamkolpama Yesu Kerrison amkoman koke
nidi angundako, gyagtpi ki ogoblén wago, wa
morroal pama. Ene igdésim, i sab kolae boktan
oyakwata koke boktan korale, ak6 wa sab koke
aupe debolan didu.

Sosdo Tangbamtin Pam

8 Ene dadan ngarkwatddd, sosdé tangbamtin
pama morroal tulmil tombaponodrre, pamkol-
pama ibl |[morroal bangénom|. I nis uliti wata
koke bdktan korale. I wata ngyepam wirri-
anboka koke anon korale igdé koko i1 gorrgorr
bairre. Ibl wirri ubi babul ki yarile mani

azebom. 91 wata Godén umulbain boktan amko-
man angun ako arrkrru korale dudu mobokiipi,

God ne bdéktan okaka azazinda mibiika, umuldi

i darri kolae koke témbapéndp. 19 Amkoman
bangun pamkolpamab ubi néma yarile sosdo
tangbamtin pam arrbinim, i ngaen-gégopan
ibl tulmil ngabkanorre igosim wa, i sab mor-
roal zaget tombapon kwarile. Ibii tulmil ne mor-
roal néma kwarile, da darri oloman zitilkus
babula ibikwata kolae bdoktanom; da ibu ir-
rbiinamke sosdd tangbamtin pamoém. 11 Ene
dadan ngarkwatodd, ibu kolaT morroal tul-
mil tombapodnorre, pamkolpama ibii morroal
bangéném. I wata obae boktan koke alion
korale ngiblrr pamkolpamabkwata panzedo. A
1 wata pikipan ngyaben kol korale aké wata
igo kol korale, metat nidi tombapondako i ne
poko boktandako témbapdéném. 12 Sosdd tang-
bamtin pam wata ig6 pam yarile, sab téba kol
koke noétd ilklio alion yarile ngibtrr kolpuku
gonggo bainum. AkO wa wata téba olmal ako
toba muodtan kolpam morroal balngomol yarile.
13 Sosd6 tangbamtin pama ne morroal zaget
noéma tombapon korale, pamkolpama sab ibu
wirrianboka agur korale. AkoO ene pam sab
gaodo korale gum-koke boktanom ibii amkoman
angunankwata Kerriso Yesuka.

Yesun Amkoman Angun Pamkolpama Ia Tul-
mili Ngyaben Korale

1415 Karu, wirri ubia blsai alkomodlom
Epesus wirri basirrdi mari asenom, a ka

ma aprraporr gaodo kokela sab maru busai

T 3:11 kol, Grrik béktan oporan nis kiipamli: miiérpuku kol 6
miuor-koke kol. Mi tai umul-kokakla Pol laré kiipbdka apénda
aini: sosdd tangbamtin pamab kol ¢ tai ia sosdé tangbamtin kol.

asenom. Modoga, ka ini peba morrag
wialdomdola, marika zirraponom. Ka ini
peba morrag marika wialomdola, igosim
pamkolpama sab umul bairre ia tulmili ngyaben
korale ngiburr pamkolpampikii, Godén olmal
nidipko. Mi Godon olmal nidipakla, arrol Godon

sosakla. Godon sosa Godon amkoman boktan
arimda, wamaka talkuma ako loro nugupa

muot arimdako. 16 Darri oloman zitiilkus
babula ig6 alpinim wago, kwindi anikiirrin
béktanf Kerriso Yesunkwata, God ne poko

okaka imzazilirr, ene boktan amkoman wirria.
Woérrazan boktanda wago:

Yesu Kerriso okaka tibyontrr pamakan bibi,

Godon Samua amkoman pupo syonurr
wago, Yesu Kerriso ne kla tombaponorr
wa dumdima,

ako lanerrua] oya esendp.$

God oya kwitimgab sipaddrr ene pokodo
God nese aké wa ne ongang baponda
|wirri komal zyoni].

Yesun amkoman angun pamkolpama |Morroal
Boktan] oyakwata amgolnonop pamkol-
pamdo bwob-bwob.

Pamkolpama oya amkoman yangunop bla-
man bwob-bwob.

4

Umul-umulan Ngitan Boktan Obae Umulbain

i 3:16 kwindi anikiirriin béktan, Moérrke-morrke moddga:
mystery. § 3116 i aprraporr we tonarrbdka apdnda,
Yesun biuiduldigab arsimil kakom 6 oya pulptldi kasil kakom.
Aprrapoérr kiip médéga wago, anerrua oya |6tékop].

Pamabkwata

1 A Godo6n Samua panzeana béktanda wa, ini
ne ngurrko, Yesu Kerrison alkomol kiisilzana,
ngiburr pamkolpama sab wata kak ndmtyerre

amkoman umulbain bdéktan Godonkwata. Ini
klama tombaponda, zitilkus i errkya pam

mamoandako, ibi nidi ilklié biliondako ako
ibl elklaza umul baindako, ne klama totokdako
kolae samudiigab. 2 Ini umulbain bdktan
taepurrane boktan pama ayodako, wamaka i
amkoman boktan budrratodako, a ene wa i
obae tizdako. I umul kokeako ia i morroal, ta ia
kolae tombapdndako, dadanzan wamaka malel
kip urura adiinge bidalande darri paman bib
murr, igésiim wa sab azid koke aenge. 3 I umul
baindako wagd, pam a kol wata koke bumidg
korale darrpan pokodd utiim. Ako i umul bain-
dako wago, ngiburr alo kla asiko, pamkolpama
koke ne kla ki alo kwarile. A ini umulbain
bdéktan dimdim kokeamli, zitiilkus God blaman
elklaza tolbaeldrr, da igdsidi blaman Gododn nidi
amkoman angundako ako oya amkoman bdoktan
umul nidipko, ini elklaza sab azeb kwarile ako
ini elklazam eso akyan kwarile. 4 Aké blaman
kla, God ne kla télbaeldérr, morroalako; mi darru
kla alzizi koke amaniknorre, mi ne ene kla
néma apad kwarilo eso akyande. 5 Blaman kla
morroalako, zitilkus Godén Bdéktana akod torea
blaman kla kdmal aindamli Godén ilkipdu.

Timoti Yesun Zaget Morroal Ia Ki Tonggapole

6 Ma ne ini elklaza, ka ne kla wibalomorro,
noéma umul bain namulo |zonaretald6], da
ma ene igosidi sab morroal zaget tombapon

namulo Kerriso Yesunkd. Ma zaget in-
izan tbmbapondodla, morroal umulbain béktana
amkoman angunankwata Kerriso Yesun, maru
amkoman bangun wirri ainda, ma ne umul-

bain_bdktan mamoan namiilnirri. 7 Obae
umulbain bdktan gum bangodlonke; i gonggo

O0lpoepako ako i Goddn koke agiirdako. A ma
moba samu ariingan ngitalo, wa ma gaodo iade
namulo ngyabendm Goddén ubi ngarkwatodo.
8 Ka ene poko boktandola, zitiilkus pamkolpama
boktandako wago, “Ini wa taia, darri oloma
toba biub artiingan ngitale barngindi, zitilkus
aruing biba ene olom tangamtine, wa enezan
ngyabele ini tipdi. A ene go kari morroal
kokea, darru oloma toéba samu ariingan ngitale,
da wa igosidi gaodo yarile ngyabendm Godon
ubi ngarkwatodo, zitilkus wa arrol ipude, God
ne |alkamiil-koke boktan| ingrintrr, ini tipdu
ngyabendm ako oya budul solkwat ngyabenom.”

9 Ini bdktanbarra wata amkoman boktana. Mi
ene boktan amkoman yangurre, myamem darru

amtin béktan poko babula. 10 Ene wa amkoman,
mi wa wirribdka ariing apadddakla ngyabenom
ene boktanbarran ngarkwatodo, zitulkus mi
arrdol Godkamom |gedlongom baindakla]. Wa
Zidbain Pama blaman pamkolpamabki Yesu
Kerrison nidi amkoman angundako.

11 Ma Yesun amkoman angun pamkolpam
umul bailinke ini elklaza, ka ne klambdka
wibalomddla, akdé ibli ariingi byaldlonke ini
boktan mamoandém. 12 Darri oloma sab
maruka téba kak koke ki amtyan yarilin,
zitilkus ma kisil pamla. A ma moba okaka

byolinke, amkoman bangun pamkolpamab
asenom, i wata morroal tulmili ngyabenorre.
Okaka byolinke morroal béktan opor bdktan
iada, ngyaben iada, |mobokiipdi ubi] amtyan
iada ngiblirr pamkolpamdo, Godon amko-
man angun iada, ako |kolkal| ngyaben iada.
13 Ma gyaglipitotok arrbliin namiiliinke Godon
Wibaldmoérron Boktan atangdm amkoman ban-
gun pamkolpamdo, i noma kwaéb bazele darrpan
pokodd. Gyaglpitotok arrbliin namiiliinke ibiika
amgolom aké ariing bitaném Godon bdktan ar-
rkrrum, aké ibi umul bainiim. Témbapdlénke
koko ka tamo. 14 Ngédmkd amkon-gu Godoén
Samua mari gaodd myonurr Godoén zaget
tombaponém. Gyaglipi amaniklonke wa ini
kla tdmbaponorr, sos alngomol byarrmarr pam
kopoa tibiob tang marika ndéma omeldlorr
ako tére bakonondp. Ako i mari ne poko
mizazilnép, ne bdktan opora togoborr God-
kagab, ma ne zaget tdmbapolo. 15 Ini elk-
laza tdbmbapoldnke wirri aringi aké amkoman
dudu mobokiipi, da blaman pamkolpama sab
eserre wa, ma morroal tulmili ngyabendola
Godon ubi ngarkwatddo, ako olgabi sab amko-
man wirri morroal tulmili ngyaben namulo.
16 Blaman tonarr ma umul-umul ngyabelo Godén
ubi ngarkwatddo, ako umul bailo wata amko-
man elklaza Godonboka. Pikip bain-gu ini
elklaza tombapdndém, we ngarkwatdédo, God

marid ako mari nidi arrkrrudako zid baindrre
maribokamde.

S

Timoti Laro Umulbain Yarile Darrpan-darrpan
Kopodo Sos Kugupidii

Timoti Ia Bag Yarile Pam a Kol
1 Wirri ariingi ag-gu pam notoke myang-
myang marikagab. A oyaka momdke boktanke
oya dimdim akyandm, ma wamaka mobanan
abdo Dboktandola. Pam nagnémke gyauri
kiusil-kisil nidipko marikagab wamaka i maru
zoretalko. 2 Momoke boktanke epepal-epepal

koldé ibui dimdim butaném, wamaka i mari
aipalako. Ak6  kisil-kiisil kol nagnomke,

wamaka 1 mari bdlbdtalako, ama gonggo
gyagupitotoke koke boktalonke ibtika.

Koble
3 Ngabkan namulo ene kdble, darri olom ne

babul néma yarile ibii ngabkanom. Zitulkus
ibi olmal babulako ngabkanom, i amkoman

kobleanako. 4 A ene kdéblean ne olmal aké
bobatal ndma korale, ene idi ngabkan kwar-

ile. Ene wata wirri kla moddoga, pamkol-
pama tonggaponom Godén nidi amkoman an-
gundako. Ngaen, ibi aipalabal 6 bobatala
ibti ngabkan koralorr. Errkya ma ibi darrem
idi ngabkan korale. Zitilkus i ne ini tonarr
noéma tdmbaponorre, i Godon bagirwéman ngi-
tandrre. > Amkoman koéblea, noan olom bab-
ulane oya tangamtinim, ngambangoldo Godka
toba tangbamtiniim, aké wa toredo metat irrib
ngurr aké Godon amtindo oya ngyaben elklaza
alioniim. 6 A kéblea téba ubi ngarkwatddé néto
ngyabendo, samuan ngarkwatdodo wa budilo, a

oya bib wa go arréla. Da amkoman bangun
pamkolpam wata koke ki ngabkan koralon inzan
tulmili koble. 7 Amkoman bangun pamkolpam
aring boktan nokyendndom ini umulbain béktan
mamoanom, igosum darri oloman dimdium
babula bdéktanom, i kolae tonggaponop. Darru
olom babul ki yarilin igé boktanom wagd, i
koble koke ngabkandako, 1 ne koble ki tang-

bamtin kwarile. 8 Darrii oloma wata toba de
zonaretal ngabkan yarile, a wa wata amkoman

toba aip 6 aipbobat ngakan yarile. Wa ne ibu
koke noma ngabkan yarile, wa igé okaka bainda,
wa Kerrison amkoman angun kuri yalpine. Ako
wa ma amkoman igé kolaean térrmen tulmil
tombaponda ibikagab, ene Yesun koke nidi
amkoman angundako.

9 Amkoman bangun pamkolpama ndéma
wibalom korale koébleab ngi, nibiéb ki
tangbamtin kwarile, 1 koke ki wibalom koralon,
ene koble ne 60 pail amrran kiusil noété
noma warile. Akd i wata ene kdblean ngi
wialém korale, téba muor koke noéto ilklid
ilionurr ngiburr pampuki gonggo bainum.
10 Ak6 wa wata igd kol warile pamkolpam
noanboka umulako wago, wa morroal elklaza
tombapolorr.  Wa igdé elklaza tombapolorr:
Wa toba olmal morroal simarrulirr. Wa
mogob pamkKkolpam irrbulirr téba muotidu.
Wa Godén pamkolpamab wapér bagulilirr.™
Wa pamkolpam tangbamtilirr mupdi nidi
kwarilirr, ako wa gyagupitotok irrbuntirr

* 5110 Ngibirr pamkolpamab wapo6r bagul, wa tai |leba zaget|
kolpamab zaget yarilurr.

morroal elklaza tdbmbaponom.

11 Kéble ne 60 pail amrran kiisil némadako,
ibi ngi wibalomgu. Zitilkus modoga, ibu
biban ubi ne wirrian noma bainorre pampuku
utim, we ngarkwatdodo, i myamem Kerrisoka
arroborron koke kwarile; ibi ubi aké wata
morwal bumidégiim kwarile. 12 Da aké God

ibu zaz nirre ako |kolaean darrem] nilirre ibi
|alkamil-koke boktan] amginanme, zitilkus i

alkamiil-koke bdktan ingrindp Kerrisoka wago,
1 morwal ako koke bumigrre.T 13 Akd wa,
kiisilan koblea z6gosom baindako. 1 tibidb
tonarr ama amandako zaget-koke agdltagolde
muot-muodt, ngiblrr ia-ia kolpam basenom. We
kla tebe koke, a i ta ngi bumarrudako ako
blaman tonarr kaindako kolpam byalom i wa
laro ki tombapondrre. I we poko bdoktandako,
i koke ne poko ki bdktandrre. 14 Ene ka
we pokodo ikik bokrranddla ene koble, ne
60 pail amrran kusil nidipako, aké morwal
bumioégim, olmal balngénom, aké mudt bal-
ngomolom. I ne ini poko néma olngole,
pamkolpam, minki nidi bdka bamgtindako, ibu
zitilkus sab babul yarile boktaném wago, mi
kolaeakla. 15 Zitiilkus moddga, ngiburr kusilan
koblea morroal kwatdéddégab kuri zuzyolirr,

ama i satani mamoandako.
16 Darri Kerrison amkoman angun kolan

muotidi ne kéble néma kwarile, wa wata ibu

T 5:12 Yesun amkoman angun pamkolpama kdbleab ngi néma
windldmoép ene ngi wibaldmoérrén peba sydrrdii, ene kéblea
alkamiil-koke bdktan ingrinép blaman tonarr Kerrison zaget
tombapo6nom ako morwal myamem koke bumigrre.

tangbamtin warile. Miup sosdd koke angrin
kwarile ibl tangbamtinim, igéosim i gaodé ko-
rale ene amkoman koble tangbamtiniim, olmal
babul nibiébko ibii ngabkaném.¥

Sos Alngomadl Byarrmarr Pam

17 Amkoman bangun pamkolpama wata mor-
roal ki bomzyat koralon ako popa ki gailwom
koral6on manie tangbamtinim ibu sos alngomol
byarrmarr pam, ibii nidi morroal alngomoldako.
I amkoman bomzyat ako tangbamtin ki ko-
ralon, nibidb zagete Goddn boktan amgolom
aké umul baintim. 18 Zitiilkus méddéga, Godon
Wialomorron Boktana igé boktanda wago,
“Sye koke ki amel koralon |[kauan] tae pikip
bainim alogum, wazan oya zaget tonggaponda,
agoltagdlde kiip ausiim |witiidiigab].”§ Ako
Godon Wialomorron Bdktana igé boktanda
wagod, “Igé duimduma, zaget pama tibiob dar-
rem kla azebom i ne zaget tombapondako.”
19'Wata darrpan oloma ne néma bokténe wagd,
sos |balngomdl byarrmarr pama] kolae tonarr
kuri tonggapone, ene oloman boktan amkoman
angun-gu. Wata nis 0 aida ne kdmdam ndéma
nirre, ma umul namulo wagd, amkoman wa
kolae tébnggapodne. 20 Ene pama, kolae tonarr

f 5:16  Pol koke boktanérr wagod, wata kola ki tangbamtin

koralon koble. Pama ta kol tangbdleandrre. § 5:18 Kau
gaod6 ki yarile alo apadém téba zagetédogab (Duterronomi
25:4). Dadanzan sos alngomdl byarrmarr pam gaodo ki korale
ibt ngyaben elklaza azeb6m we pamkolpamddgab, i nibiébka
amgoldako aké umul baindako. 5:18 Luk 10:7 5:19
Duterronomi 17:6; 19:15

nidi tonggapondako, ibii nagnémke blaman sos
pamkolpamab obzek kwata, igosim ngiburra
sab gum korale kolae tonarr tdnggapondm.

21 Goddn obzek kwata akd Kerriso Yesun obzek
kwata aké Godon alearréon anerruab obzek
kwata, ka mart wirri ariingi ayalddla ini umul-

bain boktan mamoandm, ka ne kla niilininiima.
Ma blaman kolae tonarr pamkolpam nagnémke

darrpan ngarkwatodo. Wa morroal koke ki
yarile, ma ne kari-kari ngi pam néma nagnomao,
ako wirri ngi pam ma koke.

22 Ma moba tang biisai amngyelgu paman
singuldi aké tore akogu, igosim oya angrinim
sos balngomdl byarrmarr pamém. Ma ngaen-
gogopan umul namulo, ia wa morroal dimdim
ngyaben pama 6 koke. Ma oya ne noma ingrino
sos balngomol byarrmarr pamdém, aké ma ne
noma eseno, wa kolae tonarr pama, ene wamaka
ma ene dadan kolae tonarr tonggapodndola.
Ma miuob wata |kolkal] namulo, kolae tonarr
tonggapon-gum.

23 A ene wata igé kip kokea wa, ma wata
naean enolo. Marii bikém™ azida dokyan miin
amiogda, da ma aké wata waen karianbodka
an6n namulo.f Ma waen karianbdka néma
enolo, ma kolae tonarr koke tonggapondola.

24 Ma ig6 kiipdu karianboka bdkyalo wagd,
ma solkwat darri pam ingrino sos balngomol

* 5:23 Grrik boktan moddga, dupi. T 5:23 Ene ne ngirr
koraldrr, nae ugén kolkal koke yarilirr a ma irr yarilirr.
Waenpuki yarrisarri aponde tangamtinda kolae kupul akr-
ran6m. Polén aprraporr ubi yarilirr Timoti waen ako nae ki
yarrisarri apone, zitiilkus ene gaodo ki yarile oya bikdmankii.

byarrmarr pamom, zitilkus ngaen-gogépan
ma ngakono wa ia pama. Zitilkus maddoga,
ngiburr pamkolpama kolae tonarr panzeana
tombapondako, akoé enebdka blaman is
umulako. Ibu solkwat zaz nirre, ngaen-gégopan
pamkolpama umulirrinako i kolae tonarran
darrem sab iptiddrre. A ngibirr pamkolpama
kolae tonarr anik-anik tombapondako ako
pamkolpam umul kokeako eneboka koko,
ama solkwatan umul bairre. 25 Dadanzan,
ngiburr pamkolpama morroal elklaza panzeana
tombapondako aké blaman umulako enebdka.
A ngiburr pamkolpama morroal elklaza
tombapondako inzane wa, pamkolpama biisai-
koke umul baindako enebdka. A pamkolpam ma

sab amkoman umulirrin korale ene morroal
elklazaboka.

[Leba Zaget| Olmal

I Blaman amkoman bangun leba zaget olmala
gyagupi totok ki koralon wagd, ibi wirri pam
inzan pamako, i nibiob blaman tonarre |[morroal
bangon| korale. I wata inzan gyagupi totok ko-
rale, igosim pamkolpama sab kolae boktan koke
béktanorre Godon ngiankwata ako mibu umul-
bain béktanankwata. 2 Ibii wirri pam ne Yesun
amkoman angun pam noma korale, da leba zaget
olmala wata ibii morroal bangén ki korale. I
koke ki gyagiipi ogoblon wago, i tibiéb wirri pam
koke morroal bangon korale, ini zitilkusdi, ibu
wirri pam Yesun ngidu zonaretalako. A iKki zaget
koralon wirrian arungi ibunktu, zitilkus ibu

wirri pam amkoman bangun pamkolpamako.
Ako¢ zitulkus leba zaget olmalab [mobokipdi
ubie] ibtika, i1 nibidb tangbamtindako, i enezan
zagetddako ibunkd.

Umulbain namulinke amkoman bangun
pamkolpam ini elklaza, ka ne kla wibalomdodla
maruka, ako ibu ariungi byal namiulinke ini
elklaza mamoanom.

Ako Ngibtirr Boktan Obae Umulbain Pam-
abkwata

3 Ngibiirr pamkolpama darri-darri elklaza
umul baindako kiru umulbaindigabi. I

mibu |Lod] Yesu Kerrison amkoman umulbain
boktanddé koke abindako. I aké koke abindako
umulbain boktandd Godoén ubi ngarkwatodo

ngyabenankwata. 4 ikub baglirdako. I gyagiipi
totokdako wagd, i umulako blaman elklaza, a
1 ma tai darri klaman kip koke apadodako.
Ibii kolae ubi darrem-darrem bodka bamgiina
akd ongyaloma boktan oporan kipankwata.
Ibl ongyalan darrem wa moddogako wa, idipa
aké ibu nidi arrkrrudako, ibtu gyagup kolaea
akrranda, i tibiob burrgrratéodako, 1 Kkolae
bdéktandako tibiob darrpan-darrpando panzedo,
1 gyagupi totokdako wago, ngibirra kolae
tombapdndako, 5 ako ibli gyagupitétdka blakon-
koke metat bokrrandako. Ini pamkolpamab
gyagupitotok dimdum kokeako, ako i tai gaodo
kokeako |kip apadom]|, amkoman nadu klama
aké obae nadiu klama. I gyagupi totokdako

wago, Yesun amkoman anguna ibi morrel
. *
nirre.

Ngibiirr Boktan Morrelankwata

6 Anda, Godén amkoman anguna mibii amko-
man morrel bainda samuan ngarkwatodod, a
mani koke. Mibui morrel bainda samuan ngark-
watodod, ene wata mi ne gaodo nomadakla we
elklazapiki, mibiika ne klamko. 7 Mi gaodé
ki kwarila, zitilkus mi néma tobabdtorrd, mi
darru kla koke sidiidop minki. Akd mi ndma
nurrbarino, mi darri kla koke ipudérre minkd.
8 Da mo6ddga, mibi ne alo kla aké anoén kla asi

nomadako, ako mibl ne miot némadako ako
morrkenyorr mi ne klamomakla, mi gaodo ki

kwarila ini elklazabme. 9 Pamkolpam nibi6b

ubi modrreloma, ene ubia ibu Kkolae tonarr
tombaponém popadan nolngomorre. Ibu ubi

mani azeboma, ako ini ubia ibi bumige wamaka
darri oloma lar amige die. AkoO abin gonggo
ubia ibi bumige akdé azid niulirre, ibu ako
ngiburr pamkolpam. Ini ubia sab ibi dudu
kolae nirre, wamaka i sab naeddé busurrurre.
10 Zitiilkus m6ddga, mani azeb ubia pamkolpam
sab blaman ia-ia kolaean elklaza tombaponém
nirre. Ngiburr pamkolpamab ubi asine mani
azebOom wirri ubie, we pokoddgab i zaorron

* 65 Ppol aprraporr igé kipboka apoénda, ene pamkol-
pama Gododnkwata umulbain koralérr mani azebém, inzan
kwate, arrkrru pamkolpama mani alién kwarile ibii umulbain
boéktananme. Ma Taetus 1:11 akd Zud 1:11 ngankanke. A darri
kiip modoga wago, i gyagupi ogoblorr wagd, God ibii blaman kla
niilirre oyanki nidi zagetédako.

pikip baindénodp Yesun amkoman angunum. Er-
rkya i wirriboka azid aengdako, wamaka pama
toba abiin kyab zono-e baelda.

Godon Ubi Ngarkwatodo Ngyaben

11 A matd, Timoti, ma darri God6n pamla.
We ngarkwatdédo, ma gum nongononém ene
kolae elklaza tdmbaponom, ka ne elklazabkwata
wibaloma. Arung kobod ipadlonke |dimdim
tonarr| télbaelom, ngyabeném Goddn ubi ngark-
watddo, Godon amkoman angunim, mari
mobokupdi ubi pamkolpamdé amtyandm, kar-
rkukus zamngolom enana morroal 6 miup
tonarra noma togoble, akd mdémoke namulin
ngibiirr pamkolpamdd. 12 Wamaka Rrom gazirr
pama gazirr pokodd kokezan pikip bainda
gazirrim, ma ta inzan, koke ki pikiup baila
Godon amkoman angunim ako oya arrkrrum,
enana pamkolpama mankii béka bamgiin korale.
Ako6 [ngarkwat-koke arrol] karrkukusi amiogke.
Gyagupi amalonke wagd, God mari watd
ngimaunurr wanki ngyabendm metatompukd.
Ablin pamkolpamab wapi, ma morroal boktarro
amkoman ubie wago, ma Godon amkoman an-
gun namilnirri aké maru ubi yarilirr oya
arrkrrum. Ene tonarrdo, ma Godon ngyaun
béktan kuri ipadoérré. 13 Ka mari ariing
bdéktan akyanddla Godon obzek kwata, arrol

noto alionda blaman elklaza. Aké Kerriso Yesun
obzek kwata, n6té morroal boktandrr amkoman
ubie, amkoman boktan budrratlérr tobaboka
Pontius Paelaton obzek kwata, enana Paelat
sab pamkolpam ariing bdktan ki nodkyerre

oya amkalom. 14 Ka marli ne aring bdktan
akyandola wago, ma Godon arrkrruo ako bla-
man kla tombapono oya ubi ne klamko, inzan
ne kwatko wa, darrii oloman dimdim babul
yarile darri kolae poko boktanom mariukwata.
Ini elklaza témbapélénke kékod mibu Lod Yesu

Kerriso okaka ndéma tibine. 15 Wa sab okaka
tibine ene ngirr, God ne ngirr ingriniirr oya

pulkaka bainim. God wa komal aké dar-
rpan Balngomol Pama blaman elklaza noto bal-
ngomdlda. Wa wirri King modoga blaman
kingdiigab ako wa wirri Lod moddéga blaman
lodédégab. 16 Wata God tebea, kokean noéto
nurrotoke. Wa zyondu ngyabenda, da ene igo
zyOna wirri aringi ongang bapdénda, da darru
oloma minggipanan kokean wame. Darri pama
oya kokean esenorr 0 darri paman gaodoé kokea
oya asenom. Blaman pamkolpama oya ngi wirri
kwitim ki emngyelndrre, aké wa arungi ki
balngomol yariliin metat-metat. Amen.

Morrel Pamkolpama Ia Tulmili Ngyaben Ko-

rale
17 Ibiika aringi boktanke morrel pamkolpam

nidipko wago, i koke ki gyagiipi ogoblon wago, i
morroalako ngibirr pamkolpamddgab. Arungi
boktanke igo, i koke ki gyagiipi ogoblon wago,
darri kolaea koke témbapone ibiika, zitulkus
1 morrel pamkolpamako. Zitilkus mddoga, i
umul kokeako tibiob morrel ne kokrrap ngark-
watom ki kwarile. A i wata Godka ngambangol
korale tibiob tangbamtinim. God darrpan
moddga, morrelwdm nété alionda mibi blaman

6:13 Zon 18:37

elklaza, igosiim mi morroal barnginwom koralo
ene elklazapiki. 18 Iblika ariingi bdktanke
morroal elklaza tdmbaponém pamkolpam tang-

bamtinim. Ibi mani abinzanako, da i ta
ablin morroal elklaza ki tdbmbapon koralon. 1

wata pamkolpam gail korale, akd i wata amko-
man ubie arrgrrat korale ibiika ne klamko.
19 Moérrel pamkolpama inzan térrmen tulmil
noma tombapondako, ene wa inzana wamaka i

wirri morrel elklaza arrbiindako tibidbki solk-
wat ngarkwat-koke arrolom. Ene wa inzana,

wamaka 1 metat zurik ingilkip zitilkus an-
grindako muodtanki. Da mddoga, ibu gaodo
yarile ngarkwat-koke arrol amoandm. Ene arrol
wata amkoman arrdéla, Godki ngyaben.

Domdom Alakon Boktan ) )
20 Timoti, God mari zaget mokyanorr oya

boktan umul bainim, da modéga, ma wata
metat idolo oya béktan umul bainiim, ma wata
amkoman enezan umul bairri. Ma gonggo
béktan koke arrkrru namulo, Godon koke ne
bdéktana agiurda. Ako ma pam koke arrkrru

namulo boktan nidi boktandako mibi umul-
bain boktanan ngarkwatdédo kokea. I igo

bdéktandako wago, i ne poko umul baindako wa
morroal umulbain boktanako Godonbdka, a ene
wa amkoman kokea. 21 Ngibiirr pamkolpama
ene obae umulbain bdktan amkoman angun-
dako aké ikikdako. We ngarkwatodod, i za-

orron baneldrr Yesunkwata amkoman umulbain
boktandogab.

Ka téredola, Lodon |gail tonarr] asi ki yariliin
yabuka.

